                                                    Қырҭтәыла азакәан
                                           Аҳәынҭқарратә пенсиа иазкны
                                   (2023 шықәса ԥхынгәымза 1 аҭагылазаашьала)

  Абри азакәан ахықәкоуп Қырҭтәыла азакәанԥҵарала ихәдықәҵоу зықәрахь инеихьоу атәылауаҩцәа рсоциалтә-економикатә зинқәа рреализациа, аҳәынҭқарратә пенсиа (анаҩстәиаан - апенсиа) азԥҵәара иҟоу аресурсқәа рыҩныҵҟа.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.
                                                      Ахы I. Азеиԥш ԥҟарақәа
  Ахәҭаҷ 1. Азакәан амҩақәҵара асфера, амаҭәар
  1. Абри азакәан аҭыԥ иқәнаҵоит апенсиаз азин аҿиара аҵаҵӷәы, иҳәаақәнаҵоит апенсиа ахадара азуратә орган, ишьақәнаргылоит апенсиа азԥҵәара, аҭара, аанкылара, арҿыцра, аҟәыхра, апенсиа аиураз азеиԥш принципқәа.
  2. Абри азакәан иркьысуеит:
  а) Қырҭтәыла атәылауаҩцәа;
  б) Қырҭтәыла аҟны астатус змоу атәылауаҩра змам ахаҿқәа;
  г) апенсиа азԥҵәара иазкны арзаҳал алаҵара амоментазы аҵыхәтәантәи 10 шықәса рыҩныҵҟа Қырҭтәыла аҵакырадгьылаҿ азакәантә ҵаҵӷәыла еснагь инхоу атәым тәыла атәылауаҩцәа.
  3. Абри ахәҭаҷ а-2-тәи апункт "б" апунктеиҵаҿ иазгәаҭоу ахаҿқәа ирымоуп Қырҭтәыла атәылауаҩцәа ираҟароу азинқәа, Қырҭтәыла адунеижәларбжьаратәи аиқәышаҳаҭрақәа, аилаӡарақәа рыла даҽакы шьақәыргыламзар.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2012 шықәса  лаҵарамза 25 азакәан №6301 – авебдаҟьа,  12.06.2012 ш.
  Ахәҭаҷ 2. Азакәанԥҵара апенсиа иазкны
  Азакәанԥҵара апенсиа иазкны ишьақәгылоуп Қырҭтәыла аконституциа, Қырҭтәыла адунеижәларбжьаратәи аиқәышаҳаҭрақәа, аилаӡарақәа, абри азакәан, даҽа азакәанԥҵаратә актқәа, урҭ ирышьаҭакны иҭыжьу азакәан иаҵанакуа анормативтә актқәа рыла.
  Ахәҭаҷ 3. Азакәан ихадоу апринципқәа
  Абри азакәан ихадоу апринципқәоуп:
  а) ауаҩы изинқәа рыхьчара;
  б) азакәан аҿаԥхьа аиҟарара;
  г) еицырзеиԥшызаара;
  д) анаунагӡара;
  е) абиԥара рыбжьара аизыразра;
  в) апенсиа аиураз аҳәынҭқарратә гарантиа.
 Ахәҭаҷ 4. Атерминқәа алыркаара рзура
  Абри азакәанаҿ ихархәоу атерминқәа ирымоуп анаҩстәи аҵакы:
  а) арзаҳал - азинмчра змоу ахаҿы ила апенсиа иазкны абри азакәанла ишьақәгылоу ҵасла иалаҵоу аҩыратә ма аелектронтә форма змоу аҳәара;
  б) аԥсҭазаара алҵра - ахаҿы иԥсҭазаара алҵра, иарбан ишьақәырӷәӷәоу акомпетенциа змоу аорган ала, ма иԥсҭазаара далҵит ҳәа рылаҳәара ма хабарда дыӡит ҳәа иаарԥшра Қырҭтәыла азакәанԥҵара иашьашәаланы;
  г) ауаажәларратә ауранагӡара - аҳәынҭқарратә усуреи ауаажәларратә усуреи рҿы, урҭ рыбжьара, ауаажәларратә азин аиуристтә хаҿы иҟны (аполитикатә, арелигиатә организациақәа, азеиԥш-арҵаратә аусбарҭақәа, апрофессиатә, иреиҳаӡоу арҵаратә аусбарҭақәа, аҭҵаарадырратә-аҭҵааратә аусбарҭақәа, Қырҭтәыла аҭҵаарадырратә амилаҭтә академиа, Қырҭтәыла ақыҭа-нхамҩатә аҭҵаарадырра академиа, амузеиқәа, абиблиотекақәа, ашкол-пансионқәа, заатәи, ашколаҟынӡа ааӡареи аҵареи, ашколда, ааӡаратә усура назыгӡоу аусбарҭақәа рыда), инагӡоу аџьаустә аџьаԥса зцу ауранагӡара. Ауаажәларратә ауранагӡараны иԥхьаӡахаӡом алхратә комиссиаҿ инагӡоу аџьаустә аџьаԥса зцу ауранагӡара, ашколтә алхратә комиссиа аамҭалатәи алахәыла ила инагӡоу аџьаустә аџьаԥса зцу ауранагӡара. Убри аҩыза аџьаустә аџьаԥса зцу ауранагӡара иазкны аинформациа, иарбану ауаажәларратә ауранагӡара иаҵанакуа, акомпетенттә орган еиқәышаҳаҭу аформала иаднагалоит Қырҭтәыла афинанстә аминистрра;
  д) (иалхуп - 24.04.2012, №6061);
  е) аԥшааҩ - апенсиа аиура азин змоу ахаҿы апенсиа азԥҵәара иазкны аҭахҳәага алаҵара амомент аҟынтә;
  в) апенсионер - ахаҿы, дарбану абри азакәан иашьашәаланы иззыԥҵәоу апенсиа;
  з) аминистр - Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр;
  ҭ) еснагь инхоу ахаҿы - ахаҿы, дарбану измоу азакәантә еснагь дахьынхаша аҭыԥ Қырҭтәыла аҟны, Қырҭтәыла аҳәаанырцә азакәанла аусура, аҵара ма аныҟәара иамыхәаԥшыкәа;
  и) апенсиа - ахаҿы изы абри азакәан иашьашәаланы изыԥҵәоу есымзатәи аԥаратә феида;
  к) акомпетенттә орган - абри азакәанла иазгәаҭоу ахықәкқәарзы Қырҭтәыла аиҳабыра ала иаԥҵоу ауаажәларратә азин аиуристтә хаҿы - асоциалтә маҵзуратә агентра, зҳәынҭқарратә контроль, ахаҭарнакра азинмчра змоу ахаҿы иаҭара, ақәҵара ашьақәырӷәӷәара ирманшәалоит Қырҭтәыла импыҵахалоу аҵакырадгьылқәа рҟынтә ахҵәацәа, аџьаус, агәабзиара, асоциалтә ахьчара рминистр;
  л) (иалхуп - 24,04.2012, №6061).
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2013 шықәса  жьҭаарамза 1 азакәан №1490 – авебдаҟьа,  11.11.2013 ш.
  Қырҭтәыла 2014 шықәса  лаҵарамза 29 азакәан №2483 – авебдаҟьа,  02.06.2014 ш.
  Қырҭтәыла 2015 шықәса  абҵарамза 27 азакәан №4376 – авебдаҟьа,  11.11.2015 ш.
  Қырҭтәыла 2016 шықәса  рашәарамза 8 азакәан №5376 – авебдаҟьа,  24.06.2016 ш.
  Қырҭтәыла 2016 шықәса  ԥхынҷкәынмза 21 азакәан №149 – авебдаҟьа,  28.12.2016 ш.
  Қырҭтәыла 2017 шықәса  хәажәкырамза 23 азакәан №503 – авебдаҟьа,  27.03.2017 ш.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.
  Қырҭтәыла 2018 шықәса  ԥхынгәымза 5 азакәан №3079 – авебдаҟьа,  11.07.2018 ш.
  Қырҭтәыла 2019 шықәса  ԥхынҷкәынмза 11 азакәан №5467 – авебдаҟьа,  19.12.2019 ш.

                                                   Ахы II. Апенсиа азԥҵәара
  Ахәҭаҷ 5. Апенсиаз азин аҿиара
  1. Апенсиаз азин аҿиара аҵаҵӷәоуп апенсиатә ақәра - 65 шықәсанӡа анаӡара. Иара убас, апенсиаз азин аҳәса ирзыҿиоит 60 шықәса аҟынтә.
  2. Ахаҿы аамҭаказ изыҿиазар азин абри азакәан, "Аҳәынҭқарратә компенсациа, аҳәынҭқарратә академиатә стипендиа иазкны" Қырҭтәыла азакәанла иазгәаҭоу ахырҳагақәа рзы, уи имоуп мацара закәанк ала ианашьоу ахашәала азы аҳәара азин, иара иалхрала.
  3. Апенсиаз азин иҿиаӡом, иҿиаз азин иаҟәыххоит ахаҿы ила ауаажәларратә ауранагӡара анагӡара апериодаан.
  4. Абри ахәҭаҷ а-2-тәи апункт аусура иркьысӡом "Аҳәынҭқарратә компенсациа, аҳәынҭқарратә академиатә стипендиа иазкны" Қырҭтәыла азакәан а-5-тәи ахәҭаҷ а-2-тәи апункт "м" - "ж" апунктеиҵақәа рыла иҳәаақәҵоу ахаҿқәа.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2014 шықәса  лаҵарамза 14 азакәан №2422 – авебдаҟьа,  22.05.2014 ш.
  Қырҭтәыла 2015 шықәса  ԥхынгәымза 3 азакәан №3896 – авебдаҟьа,  10.07.2015 ш.
  Қырҭтәыла 2018 шықәса  рашәарамза 27 азакәан №2629 – авебдаҟьа,  06.07.2018 ш.
  Қырҭтәыла 2019 шықәса  лаҵарамза 29 азакәан №4614 – авебдаҟьа,  05.06.2019 ш.

  Ахәҭаҷ 6. (Иалхуп)
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.

                                                Ахы III. Апенсиа ахыԥхьаӡара

  Ахәҭаҷ 7. Апенсиа афинансыркра ахыҵхырҭа, ахыԥхьаӡара, аҳасабра аҵас
  1. Апенсиа афинансыркра ахыҵхырҭоуп Қырҭтәыла аҳәынҭқарратә биуџьет. Апенсиа ахыԥхьаӡара иҳәаақәҵахоит есышықәса, Қырҭтәыла иашьашәалоу ашықәс аҳәынҭқарратә биуџьет иазкны азакәанла, абри азакәанла ишьақәгылоу аҳасабра аҵас, аԥҟарақәа ирышьашәаланы.
  2. Қырҭтәыла абиуџьеттә кодекс 38-тәи, 39-тәи ахәҭаҷқәа ирышьаҭакны Қырҭтәыла аиҳабыра ала Қырҭтәыла апарламент иадгалоу Қырҭтәыла иашьашәалоу ашықәстәи аҳәынҭқарратә биуџьет иазкны азакәан апроектаҿ апенсиа ахыԥхьаӡара иҳәаақәҵахоит, Қырҭтәыла имҩасуа ашықәс аҳәынҭқарратә биуџьет иазкны азакәанла иҳәаақәҵоу апенсиа еиԥш, иазҳаз:
  а) 70 шықәса ақәранӡа апенсионерцәа рзы - аҵыхәтәантәи 12 мзатәи аинфлиациа абжьаратә рбага, аха 20 лари ахыԥхьаӡарала еиҵамкәа;
  б) 70 шықәса, еиҳаны ақәра змоу апенсионерцәа рзы - аҵыхәтәантәи 12 мзатәи аинфлиациа абжьаратә рбага, аҵыхәтәантәи 6 кварталкаҿ аҩныҵҟатәи апродукт зегь (МШП) реалла азҳаратә рбагақәа рыбжьаратә арифметикатә 80 процентк аицҵалыҵла, аха 25 лари ахыԥхьаӡарала.
  3. Абри ахәҭаҷ а-2-тәи апунктла ишьақәгылоу ҵасла иазҳаз апенсиа ахыԥхьаӡара хәы-рыцхәк раасҭа еиҵазар, апенсиа ахыԥхьаӡара ихыркәшахоит аиҳарала, иааигәоу хәы-рыцхәк аҟынӡа.
  4. Абри ахәҭаҷла ишьақәгылоу ҵасла апенсиа ахыԥхьаӡара иазҳароуп иашьашәалоу абиуџьеттә ашықәс актәиҵәҟьа амза аҟынтә.
  5. Абри ахәҭаҷ ахықәкқәарзы:
  а) аинфлиациа арбага иҳәаақәҵахоит, Қырҭтәыла абиуџьеттә кодекс 38-тәи, 39-тәи ахәҭаҷқәа ирышьаҭакны Қырҭтәыла аиҳабыра ала Қырҭтәыла иашьашәалоу ашықәс аҳәынҭқарратә биуџьет иазкны азакәан апроект Қырҭтәыла апарламент адгалара амоментазы ауаажәларратә азин аиуристтә хаҿы еиԥш - Қырҭтәыла астатистика амилаҭтә усура ала ирыларҵәоу аофициалтә дыррақәа рыла иазгәаҭоу 12 мзатәи абжьаратә ахархәаҩратә ахәқәа риндекс аԥхьатәи 12 мзатәи абжьаратә ахархәаҩратә ахәқәа риндекс ирҿырԥшны, ихыркәшоу иашьашәалоу арыцхә ажәатәи ахәҭанӡа;
  б) аҩныҵҟатәи апродукт зегь (МШП) реалла азҳаратә рбага иҳәаақәҵахоит, Қырҭтәыла абиуџьеттә кодекс 38-тәи, 39-тәи ахәҭаҷқәа ирышьаҭакны Қырҭтәыла аиҳабыра ала Қырҭтәыла иашьашәалоу ашықәс аҳәынҭқарратә биуџьет иазкны азакәан апроект Қырҭтәыла апарламент адгалара амоментазы ауаажәларратә азин аиуристтә хаҿы еиԥш - Қырҭтәыла астатистика амилаҭтә усура ала ирыларҵәоу аофициалтә дыррақәа рыла иазгәаҭоу кварталаҿ аҩныҵҟатәи апродукт зегь (МШП) реалла азҳаратә рбага аԥхьатәи ашықәс иашьашәалоу кварталаҿ аҩныҵҟатәи апродукт зегь (МШП) реалла азҳаратә рбага иаҿырԥшны, ихыркәшоу иашьашәалоу арыцхә ажәатәи ахәҭанӡа.
  6. Азин ыҟаӡам апенсиа ахыԥхьаӡара абри ахәҭаҷла ишьақәгылоу аҳасабра аҵас еиԥшым аҵасла аҳәаақәҵара.
  Қырҭтәыла 2007 шықәса ԥхынҷкәынмза 14 азакәан №5601 - ССМI, №47, 26.12.2007 ш., ахәҭаҷ 403
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2020 шықәса  ԥхынгәымза 2 азакәан №6728 – авебдаҟьа,  08.07.2020 ш.

 Ахәҭаҷ 8. (Иалхуп)
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.

  Ахәҭаҷ 9. (Иалхуп)
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.

                                                 Ахы IV. Апенсиа анапхгара

  Ахәҭаҷ 10. Апенсиа анапхгара
  1. Апенсиа анапхгаратә/акомпетенттә орган азин-уалԥшьақәоуп:
  а) апенсиа азԥҵәара, уи аҭара аиҿкаара, аанкылара, арҿыцра, аҟәыхра, аиҭаҳасабра;
  б) ахатә усураҿ иашьашәалоу апрограмматә цхыраара, анапхгара автоматизациа зызуу ахархәагақәа, аелектронтә адокумент аикәшаратә система ахархәара.
  2. Аԥшааҩ/апенсионер, акомпетенттә орган рыбжьара ашәҟәеимдара иҟалар алшоит инагӡахар аҩыратә ма аелектронтә формала. Иара убас, аелектронтә формала ишьҭу иарбанызаалак ацҳамҭа ма даҽа документк анапы ианҵоуп ҳәа иԥхьаӡоуп адресат  уи ишиоузҵәҟьа.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2017 шықәса  мшаԥымза 21 азакәан №662 – авебдаҟьа,  10.05.2017 ш.

  Ахәҭаҷ 11. (Иалхуп)
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.

                                                     Ахы V. Апенсиа азԥҵәара  
  Ахәҭаҷ 12. Апенсионер изин-иуалԥшьақәа
  1. Апенсионер азин имоуп:
  а) иоур апенсиа Қырҭтәыла азакәанԥҵарала ишьақәгылоу ҵасла;
  б) иоур асоциалтә цхыраарақәа ма амедицинатә маҵзура Қырҭтәыла азакәанԥҵарала ишьақәгылоу аҵасқәеи аԥҟарақәеи разгәаҭарала;
  г) ихы иаирхәар Қырҭтәыла азакәанԥҵарала иазгәаҭоу даҽа азинқәак.
  2. Апенсионер иуалԥшьоуп:
  а) адырра аиҭар акомпетенттә орган уи аҭагылазаашьа аҟалара иазкны, иарбану изцу апенсиа аҭара аҟәыхра, абри аҭагылазаашьа аҿиара аҟынтә 15 мшы иахмырԥакәа;
  б) инаигӡар Қырҭтәыла азакәанԥҵарала иазгәаҭоу даҽа уалԥшьақәак.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.

 Ахәҭаҷ 13. Апенсиа азԥҵәаразы ахырхара
  1. Апенсиа азԥҵәара иазкны арзаҳал иахәҭоу адокументқәа зегь ирыцны иадгалахоит акомпетенттә орган.
  2. (Иалхуп - 24.04.2012, №6061).
  3. Апенсиа азԥҵәаразы иахәҭоу адокументқәа рсиа, апенсиатә документациа амҩаԥгара, иара убас апенсиа азԥҵәара аҵаси аԥҟарақәеи иҳәаақәҵахоит аминистр инормативтә актла.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.

  Ахәҭаҷ 14. Аӡбамҭа апенсиа азԥҵәара иазкны
  1. Апенсиа азԥҵәара иазкны арзаҳал акомпетенттә орган еилнаргоит арзаҳали иахәҭоу адокументқәеи зегь 10 мшы иахмырԥакәа.
  2. Акомпетенттә орган ала апенсиа азԥҵәара иазкны аӡбамҭа ашьҭыхраан апенсиа иԥҵәахоит арзаҳал адгалара иацааиуа амза актәи арыцхә аҟынтә, арзаҳал иадгалазар апенсиаз азин аҿиаратә амзаан ма иашьашәалоу аҵаҵӷәы аҿиара аҟынтә иарбанызаалак аамҭаз, уи иарманшәалозар абри азакәанла иазгәаҭоу апенсиа аиуратә ԥҟарақәа.
  3. (иалхуп - 24.04.2012, №6061).
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.

                                                      Ахы VI. Апенсиа аҭара 

  Ахәҭаҷ 15. Апенсиа аҭара аҵас
  1. Апенсиа ирыҭахоит Қырҭтәыла аҵакырадгьылаҿ.
  2. Апенсиа ирыҭахоит иарбанызаалак аҭыԥаҿ, апенсионер игәаԥхара иахәаԥшны.
  3. Имҩасуа амза апенсиа ирыҭахоит, уи аҭыԥан анагара ԥхьаӡаны, имҩаԥысуеит анаҩстәи амза алгамҭа иахмырԥакәа.
  4. Апенсиа аҭара аиҿкаара иҟалоит аминистр инормативтә актла ишьақәгылоу ҵаслеи аԥҟарақәеи рыла.

  Ахәҭаҷ 16. Апенсиа аанкылара, арҿыцра
  1. Апенсиа иаанкылоит ҵаҟа еиқәыԥхьаӡоу аҵаҵӷәқәак руакы аҿиара иацааиуа амза актәи арыцхә аҟынтә:
  а)  ахаҿы ила апенсиа еишьҭаргыланы 6 мза аҩныҵҟа амаиураан;
  б) ахаҿы заатәи абаандаҩтәраҿы иҟазаараан;
  г) даҽа ҵаҵӷәыла, уи абри азакәан иалҵшәозар.
  2. Апенсиа ирҿыцхоит иацааиуа амза актәи арыцхә аҟынтә, ихарҭәаахоит ирмоуц аԥара иаҳхысыз аамҭазы, аха апенсиа аанкылара амш аҟынтә шықәсык иахмырԥакәа:
  а) абри ахәҭаҷ актәи апункт "а" апунктеиҵала иазгәаҭоу аҭагылазаашьаан - апенсионер ила акомпетенттә органахь апенсиа арҿыцра иазкны арзаҳал адгалара ашьҭахь;
  б) абри ахәҭаҷ актәи апункт "б" апунктеиҵала  иазгәаҭоу аҭагылазаашьаан - ахаҿы иахь ақәнагақәыршәаратә азыӡба ақәыргылараан;
  г) абри ахәҭаҷ актәи апункт "г" апунктеиҵала иазгәаҭоу аҭагылазаашьаан - апенсиа аанкылара аҵаҵӷәы ақәырӡра ашьҭахь.
  Қырҭтәыла 2007 шықәса рашәарамза 5 азакәан №4857 - ССМI, №20, 16.06.2007 ш., ахәҭаҷ 173
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.
[bookmark: _GoBack]
 Ахәҭаҷ 17. Апенсиа аҟәыхра
  1. Апенсиа иаҟәыххоит ҵаҟа еиқәыԥхьаӡоу аҵаҵӷәқәак руакы аҿиара иацааиуа амза актәи арыцхә аҟынтә, абри апунктла даҽакы иҳәаақәҵамзар:
  а) хаҭалатәи арзаҳалла;
  б) ауаажәларратә ауранагӡара анагӡара апериодаан;
  г) аӡбарҭа ақәнагақәыршәаратә азыӡба азакәантә амчрахь алалараан, ахаҿы иҭакра изланагӡахаз, - апенсиа аанкылара амш аҟынтә;
  д) атәым тәыла атәылауаҩ ма итәылауаҩра змам ахаҿы Қырҭтәыла аҟынтәи иқәцараан;
  е) ахаҿы Қырҭтәыла атәылауаҩра аҟынтә иалҵраан ма ахаҿы ила Қырҭтәыла атәылауаҩра арӡраан;
  в) апенсионер иԥсҭазаара алҵраан;
  з) апенсиа аанкылара амш аҟынтә 3 шықәса ацара ашьҭахь;
  ҭ) даҽа цаҵӷәык ала, уи абри азакәан иалҵшәозар.
  2. Апенсиа аҟәыхра ахыҵхырҭақәа руакоуп атәылауаҩратә актқәа ррегистрациатә орган ала имҩаԥгоу аелектронтә дыррақәа рбазаҿ иҟоу аинформациа, иарбану автоматтә режимаҿ иадгалахаз акомпетенттә орган.
  Қырҭтәыла 2007 шықәса рашәарамза 5 азакәан №4857 - ССМI, №20, 16.06.2007 ш., ахәҭаҷ 173
  Қырҭтәыла 2007 шықәса ԥхынҷкәынмза 14 азакәан №5601 - ССМI, №47, 26.12.2007 ш., ахәҭаҷ 403
  Қырҭтәыла 2008 шықәса хәажәкырамза 14 азакәан №5869 - ССМI, №6, 25.03.2008 ш., ахәҭаҷ 24
  Қырҭтәыла 2010 шықәса хәажәкырамза 9 азакәан №2709 - ССМI, №12, 24.03.2010 ш., ахәҭаҷ 75
  Қырҭтәыла 2010 шықәса лаҵарамза  4 азакәан №3044 - ССМI, №25, 17.05.2010 ш., ахәҭаҷ 167
  Қырҭтәыла 2011 шықәса  ԥхынҷкәынмза 20 азакәан №5577 – авебдаҟьа,  28.12.2011 ш.
  Қырҭтәыла 2012 шықәса  лаҵарамза 25 азакәан №6317 – авебдаҟьа,  19.06.2012 ш.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.


  Ахәҭаҷ 18. Апенсиатә ирмоуц аԥара ахарҭәаара ахаҿы иԥсҭазаара алҵраан
  1. Апенсиа, иарбану ахаҿы иқәнагаз, уи иԥсҭазаара алҵра аамҭазы ирмоуц, ироуеит уи иҭынхацәа, урҭ ирмоуц аԥара азы ахырхара ҟарҵазар ахаҿы иԥсҭазаара алҵра амш аҟынтә шықәсык иахмырԥакәа.
  2. Апенсиа иарбоу аԥара аиура иазкны аӡәымкәа аҭынхацәа рыла ахырхараан ирыхәҭоу аԥара урҭ рыбжьара еихшахоит Қырҭтәыла азакәанԥҵарала ишьақәгылоу ҵасла.


                                    Ахы VII. Апенсиа аҟынтә аԥара ақәынкылара
  
  Ахәҭаҷ 19. Апенсиа аҟынтә аԥара ақәынкылара
  1. Апенсиа аҟынтә аԥара ақәынкылара алшара ыҟоуп иашьашәалоу аорган ма аӡбарҭа аӡбамҭа иашьаҭакны.
  2. Имцхәны ирыҭоу апенсиа архынҳәра алшара ыҟоуп акомпетенттә орган аӡбамҭала иԥҵәоу апенсиа 20% еиҳамкәа ақәынкыларала убри аҭагылазаашьаан, имцхәны аԥара аҭара аныҿиаз апенсионер ила иашам адыррақәа радгаларала.
  3. Аӡбарҭа аӡбамҭала алшара ыҟоуп апенсиа 50% еиҳамкәа ақәынкылара.
  Қырҭтәыла 2018 шықәса  мшаԥымза 4 азакәан №2117 – авебдаҟьа,  18.04.2018 ш.


                                                              Ахы VIII. (Иалхуп)
   Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


  Ахәҭаҷ 20. (Иалхуп) 
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


                    Ахы IX. Аҭакԥхықәра азакәан аҭаххарақәа реилагаразы


  Ахәҭаҷ 21. Аҭакԥхықәра азакәан аҭаххарақәа реилагаразы
  Абри азакәан аҭаххарақәа реилагаразы аҭакԥхықәра иҳәаақәҵахоит Қырҭтәыла азакәанԥҵарала.


                                                     Ахы X. Еиҭасуа аԥҟарақәа


  Ахәҭаҷ 22. 2012 шықәса цәыббрамза 1 аҟынӡа ироуз азинқәа рзааныжьра
  1. Апенсиаз азин змоу уи апенсионер, дарбану 2012 шықәса цәыббрамза 1 аҟынӡа иззыԥҵәоу Қырҭтәыла иашьашәалоу ашықәс аҳәынҭқарратә биуџьет иазкны Қырҭтәыла азакәан "Апенсиатә цхыраара", "Асоциалтә хьчара" апрограмматә кодқәа рыла ифинансырку иарбанызаалак ахкык есымзатәи аԥаратә азоужьтәы (Қырҭтәыла аиҳабыра ала иҳәаақәҵоу ҷыдалатәи аҭагылазаашьақәа рыда), иарбан аицҵалыҵтә хыԥхьаӡара иаҟароу ма еиҳау иашьашәалоу ақәратә гәыԥқәа рзы "Қырҭтәыла 2012 шықәса аҳәынҭқарратә биуџьет иазкны" Қырҭтәыла азакәанла ишьақәыргылоу "Апенсиатә пакетла" иҳәаақәҵоу аԥаратә азоужьтәы ахыԥхьаӡара, изаҟәыххоит хыхь иарбоу акодқәа рыла ифинансырку азоужьтәы, убриҵәҟьа ахыԥхьаӡара иашьашәалоу аԥара аҭара изынагӡахоит еизакны, "Апенсиатә пакет" аԥаратә азоужьтәы асахьала, абри азакәан 17-тәи ахәҭаҷ актәи апунктла иазгәаҭоу апенсиа аҟәыхра аҵаҵӷәы аҿиараанӡа.
  2. Апенсиаз азин змоу уи апенсионер, дарбану 2012 шықәса цәыббрамза 1 аҟынӡа иззыԥҵәоу Қырҭтәыла иашьашәалоу ашықәс аҳәынҭқарратә биуџьет иазкны Қырҭтәыла азакәан "Апенсиатә цхыраара", "Асоциалтә хьчара" апрограмматә кодқәа рыла ифинансырку иарбанызаалак ахкык есымзатәи аԥаратә азоужьтәы (Қырҭтәыла аиҳабыра ала иҳәаақәҵоу ҷыдалатәи аҭагылазаашьақәа рыда), иарбан аицҵалыҵтә хыԥхьаӡара еиҵоу иашьашәалоу ақәратә гәыԥқәа рзы "Қырҭтәыла 2012 шықәса аҳәынҭқарратә биуџьет иазкны" Қырҭтәыла азакәанла ишьақәгылоу "Апенсиатә пакетла" иҳәаақәҵоу аԥаратә азоужьтәы ахыԥхьаӡара, изаҟәыххоит хыхь иарбоу акодқәа рыла ифинансырку азоужьтәқәа, уи "Ипенсиатә пакет" иҳәаақәҵахоит Қырҭтәыла иашьашәалоу ашықәс аҳәынҭқарратә биуџьет иазкны Қырҭтәыла азакәанла.
  3. Ахаҿы, дарбану 2012 шықәса цәыббрамза 1 аҭагылазаашьала апенсиаз азин змоу ахаҿы иакәымзар, Қырҭтәыла иашьашәалоу ашықәс аҳәынҭқарратә биуџьет иазкны Қырҭтәыла азакәан "Апенсиатә цхыраара", "Асоциалтә хьчара" апрограмматә кодқәа рыла ифинансырку иарбанызаалак ахкык есымзатәи аԥаратә азоужьтәы (Қырҭтәыла аиҳабыра ала иҳәаақәҵоу ҷыдалатәи аҭагылазаашьақәа рыда) зоуа иакәызҭгьы, изаанхоит иоуз аԥаратә феида убриҵәҟьа хыԥхьаӡарала аиура азин Қырҭтәыла аиҳабыра ала иҳәаақәҵоу "Асоциалтә пакет" асахьала, апенсиа аҟәыхра аҵаҵӷәы иҿиаанӡа.
  4. Абри ахәҭаҷ актәи, а-2-тәи, а-3-тәи апунктқәа рхықәкқәарзы 2012 шықәса цәыббрамза 1 аҟынӡа иазԥҵәоу Қырҭтәыла иашьашәалоу ашықәс аҳәынҭқарратә биуџьет иазкны Қырҭтәыла азакәан "Апенсиатә цхыраара", "Асоциалтә хьчара" апрограмматә кодқәа рыла ифинансырку иарбанызаалак ахкык есымзатәи аԥаратә азоужьтәы (Қырҭтәыла аиҳабыра ала иҳәаақәҵоу ҷыдалатәи аҭагылазаашьақәа рыда) аицҵалыҵтә хыԥхьаӡара аҳасабраан иара убас иазгәаҭахарц азоужьтәқәа зегь (Қырҭтәыла аиҳабыра ала иҳәаақәҵоу ҷыдалатәи аҭагылазаашьақәа рыда), иарбанқәоу роужьрагьы 2012 шықәса цәыббрамза 1 аҭагылазаашьала иазааныжьу 6 мза еиҳамкәа рыҩныҵҟа.
  Қырҭтәыла 2007 шықәса ԥхынҷкәынмза 14 азакәан №5601 - ССМI, №47, 26.12.2007 ш., ахәҭаҷ 403
  Қырҭтәыла 2008 шықәса хәажәкырамза 14 азакәан №5869 - ССМI, №6, 25.03.2008 ш., ахәҭаҷ 24
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


  Ахәҭаҷ 23. (Иалхуп)
  Қырҭтәыла 2007 шықәса рашәарамза 5 азакәан №4857 - ССМI, №20, 16.06.2007 ш., ахәҭаҷ 173
  Қырҭтәыла 2007 шықәса ԥхынҷкәынмза 14 азакәан №5601 - ССМI, №47, 26.12.2007 ш., ахәҭаҷ 403
  Қырҭтәыла 2012 шықәса  рашәарамза 12 азакәан №6443 – авебдаҟьа,  24.06.2012 ш.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


  Ахәҭаҷ 24. Апенсиа азԥҵәареи аҭареи еиҭасуа рымҩақәҵара
  1. Азакәанԥҵаратә актқәа рҿы аԥсахрақәа, ацҵақәа рынагӡараанӡа абри азакәанла иазгәаҭоу апенсиа азԥҵәареи аҭареи иадҳәалоу азҵаарақәа аамҭала рымҩақәҵара иҟалоит Қырҭтәыла аиҳабыра ақәҵарала.
  2. Абри азакәан аимплементациа иадҳәаланы азҵаарақәа аҭыԥ иқәҵахоит Қырҭтәыла аиҳабыра ақәҵарала.
  3. Апенсиа азԥҵәареи аҭареи аҭыԥ иқәҵахозар даҽа азакәанԥҵаратә актқәа рыла, апенсиа иԥҵәахоит мацара абри азакәанла ишьақәыргылоу аҭаххарақәа рырманшәалараан.
  
  Ахәҭаҷ 24¹. Имцхәны ирыҭоу апенсиа алегализациа
  1. 2021 шықәса мшаԥымза 1 аҟынӡа имцхәны ирыҭоу апенсиа алегализациа азуп ҳәа иԥхьаӡоуп, архынҳәра иаҵанакӡом.
  2. Иаҟәыххарц административтә, аӡбарҭатә, анагӡаратә аусмҩаԥгатәқәа абри ахәҭаҷ актәи апунктла алегализациа зызуу апенсиа архынҳәра иазкны аусқәа рзы. 
  3. 2021 шықәса мшаԥымза 1 аҟынӡа апенсиа аҟынтә иақәынкылоу аԥара, иара убас апенсиа имцхәны аҭара иахҟьаны ауалқәха змоу ахаҿы ила иарбанызаалак даҽа формак ала Қырҭтәыла аҳәынҭқарратә биуџьетаҿ ишәоу аԥара архынҳәра иаҵанакӡом.
  Қырҭтәыла 2008 шықәса хәажәкырамза 14 азакәан №5869 - ССМI, №6, 25.03.2008 ш., ахәҭаҷ 24
  Қырҭтәыла 2011 шықәса  жьҭаарамза 11 азакәан №5253 – авебдаҟьа,  16.11.2011 ш.
  Қырҭтәыла 2012 шықәса  рашәарамза 22 азакәан №6540 – авебдаҟьа,  04.07.2012 ш.
  Қырҭтәыла 2013 шықәса  жьҭаарамза 1 азакәан №1490 – авебдаҟьа,  11.11.2013 ш.
  Қырҭтәыла 2016 шықәса  ԥхынҷкәынмза 22 азакәан №198 – авебдаҟьа,  29.12.2016 ш.
  Қырҭтәыла 2021 шықәса  рашәарамза 9 азакәан №609 – авебдаҟьа, 14.06.2021 ш.


  Ахәҭаҷ 25. Абри азакәан аусура аларгара иадҳәаланы инагӡатәу аусмҩаԥгатәқәа
  Қырҭтәыла аиҳабыра, Қырҭтәыла аџьаус, агәабзиара, асоциалтә ахьчара аминистрра иацхраарц абри азакәан аусура аларгаразы иахәҭоу азинтә актқәа рыдкылара/рҭыжьра.
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


  Ахәҭаҷ 26. (Иалхуп)
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


  Ахәҭаҷ 27. (Иалхуп)
  Қырҭтәыла 2012 шықәса  мшаԥымза 24 азакәан №6061 – авебдаҟьа,  07.05.2012 ш.


                                           Ахы XI. Аҵыхәтәантәи аԥҟарақәа


  Ахәҭаҷ 28. Зымч цахьоу анормативтә актқәа
  Абри азакәан аусура ишаалагазҵәҟьа амч цахьеит ҳәа иԥхьаӡахарц:
  а) Қырҭтәыла 2003 шықәса рашәарамза 20 азакәан "Ихымԥадатәиу асоциалтә аԥгаԥса асфераҟны аиндивидуалтә (аперсонификациа зызуу) аҭагалара, аиндивидуалтә аҳасабырбақәа ралагалара иазкны" (Қырҭтәыла азакәанԥҵаратә концепциа, №21, 15.07.2003, ахәҭаҷ 142);
  б) Қырҭтәыла 2003 шықәса рашәарамза 20 азакәан "Ихымԥадатәиу аԥгаԥсатә пенсиа иазкны" (Қырҭтәыла азакәанԥҵаратә концепциа, №21, 15.07.2003, ахәҭаҷ 144);
  г) Қырҭтәыла 2003 шықәса рашәарамза 20 азакәан "Ихымԥадатәиу асоциалтә аԥгаԥса иазкны" (Қырҭтәыла азакәанԥҵаратә концепциа, №21, 15.07.2003, ахәҭаҷ 143);


  Ахәҭаҷ 29. Азакәан аусура аларгара 
  Абри азакәан аусура иалагарц 2006 шықәса жьырныҳәамза 1 аҟынтә.


  Қырҭтәыла апрезидент
  М. Саакашвили
  Қарҭ,


  2005 шықәса ԥхынҷкәынмза 23.
  №2442

